
Tortolì, programma de sa festa in onore de 
Santu Millanu 2025, tra traditzione e festa  

Dae su 29 de austu a su 1 de cabudanni 
Tortolì tzèlebrat a  Santu Millanu: bator dies 
intensas de ispiritualidade, cultura e 
traditzione. Una ricurrèntzia seculare, 
raighinada in sa memòria colletiva, chi cada 
annu torrat a atzocare totu sa comunidade 
in su promontòriu de Santu Millanu, intre sa 
turre costerina e is abbas de Portu Frailis. 

Is tzelebratziones ant a cumentzare cun su 
trìduu in sa parròchia de SantAndria, 
momentu de preparatzione ispirituale chi at 
a pretzèdere s'abertura ufitziale de sa festa. 
Chenàbura su 29 de austu su tzentru 
tzitadinu s'at a animare cun su cuntzertu de 
su coro “Su Siniscolesu” e cun su 
traditzionale ritu de S'Imbidu, s'asta chi 
assignat s'onore de portare su Santu. 

Sa die sighente, sàbadu 30 de austu, 
s’istàtua at a èssere acumpangiadu a 
professone finas a sa crèsia de sartu, carradu 
in su còciu allichididu e tragadu dae boes, in 

unu corteu de càntigos e pregadorias. Sa serada at a sighire cun mùsica e ballos populares, pro si concruire 
cun s’ispetàculu pirotècnicu in Portu Frailis. 

Sa die printzipale de sa festa at a èssere domìnigu su 31 de austu, cun sa missa in su sartu fata dae don 
Piero Crobeddu, animada dae su Coro Santa Teresina, sighida dae sa grandu professone de torrada de su 
Santu. A pigare parte a su corteu ant a èssere grupos folclorìsticos e assòtzios musicales bènnidos dae totu 
sa Sardigna. A note, in sa pratza multipiano de bia de Mons. Virgilio, ispàtziu a s'ispàssiu cun s'ispetàculu de 
Sandro Murru. 

Sa festa s'at a serrare lunis 1 cabudanni cun sa professone in is caminos tzitadinos, sa Santa Missa in sa 
parròchia de Sant’Andria e, in serada, su cuntzertu ètnicu de su grupu Dilliriana. 

Santu Millanu torrat aiaci unire sa comunidade, unende fide, traditzione e cultura in unu de is iscenàrios 
prus galanos de su territòriu ogiastrinu, annoende cada annu s’acàpiu de is tortoliesos cun custu santu. 

 


